
Broj: JN1-03-16-7-18-18/21
Sarajevo, 10.12.2021.

Na osnovu čl. 69. stav (2) tač. d) i 70. st. (1), (2), (4) i (6) Zakona o javnim nabavkama (“Službeni
glasnik BiH” broj 39/14), Poglavlja III. stav 3. Odluke o organizaciji Sekretarijata Parlamentarne
skupštine Bosne i Hercegovine (“Službeni glasnik BiH”, br. 92/05 i 63/08), člana 25. stav (1) Pravilnika
o javnim nabavkama Parlamentarne skupštine Bosne i Hercegovine, broj: 03-02-4-2577-1/16, od
10.7.2017., na prijedlog Komisije za nabavke iz Zapisnika o pregledu i ocjeni ponuda, broj: JN1-03-
16-7-18-17/21, od 3.12.2021. u otvorenom postupku nabavke tonera za potrebe Parlamentarne
skupštine Bosne i Hercegovine, Kolegij Sekretarijata Parlamentarne skupštine Bosne i Hercegovine
donosi

ODLUKU
O PONIŠTENJU POSTUPKA NABAVKE

I.
Prihvata se prijedlog Komisije za nabavke iz Zapisnika o pregledu i ocjeni ponuda, broj: JN1-03-16-
7-18-17/21, od 3.12.2021. i poništava se postupak nabavke tonera za potrebe Parlamentarne skupštine
Bosne i Hercegovine, proveden putem otvorenog postupka, Obavještenje o nabavci, broj: 166-1-1-
17-3-20/21, objavljeno u sistemu “E-nabavke“ dana 9.9.2021., a u „Službenom glasniku BiH“,
broj 58/21, od 17.9.2021., iz razloga člana 69. stav (2) tačka d) Zakona o javnim nabavakama,
jer nijedna od primljenih ponuda nije prihvatljiva.

II.
Ova odluka objavit će se na web stranici ugovornog organa www.parlament.ba, istovremeno sa
upućivanjem iste ponuđačima koji su učestvovali u postupku  javne nabavke, shodno čl. 70. stav (6) i
71. stav (2) Zakona o javnim nabavkama.

O b r a z l o ž e n j e
Postupak javne nabavke pokrenut je Odlukom o pokretanju postupka javne nabavke tonera za
potrebe Parlamentarne skupštine Bosne i Hercegovine, broj: JN1-03-16-7-18/21, od
23.7.2021. Procjenjena vrijednost javne nabavke iznosila je 95.000,00 KM sa PDV-om.
Komisija za javnu nabavku imenovana je Odlukom Kolegija Sekretarijata, broj: JN1-03-16-
7-18-2/21, od 23.7.2021. i broj: JN1-03-16-7-18-2a/21, od 26.7.2021. Javna nabavka
provedena je putem otvorenog postupka nabavke. Tenderska dokumentacija Ugovornog
organa, broj: JN1-03-16-7-18-8/21, od 9.9.2021. objavljena je u sistemu „E-nabavke“, kao i
Obavještenje o nabavci, broj: 166-1-1-17-3-20/21, od 9.9.2021., a sažetak Obavještenja o
nabavci u “Službenom glasniku BiH”, broj 58/21, od 17.9.2021. Dopuna Tenderske
dokumentacije Ugovornog organa, broj: JN1-03-16-7-18-11/21, od 16.9.2021. objavljena je
u sistemu “E-nabavke” dana 16.9.2021. bez izmjene Obavještenja o nabavci.  Dana
13.9.2021. i 14.9.2021. ponuđač Alf-om d.o.o. Banja Luka zatražio je četiri pojašnjenja
Tenderske dokumentacije, koje je Komisija za nabavke Ugovornog organa dala objavom u
sistemu ”E-nabavke” dana 13.9.2021. i 16.9.2021. Tendersku dokumentaciju za nabavku
tonera za potrebe Parlamentarne skupštine BiH iz sistema “E-nabavke” preuzelo je ukupno
12 ponuđača (dopunu Tenderske dokumentacije preuzelo je 5 ponuđača).
Do termina zakazanog za predaju ponuda odnosno do 24.9.2021. do 11,00 sati pristigle su
dvije ponude i to:

Redni broj zaprimanja
ponuda Naziv i sjedište ponuđača

1. R&S d.o.o. Sarajevo, ul. Igmanska bb, 71 320 Vogošća (ponuda
i uzorci)

2.
ALF-OM d.o.o. Banja Luka, Poslovna jedinica Istočno
Sarajevo, ul. V.R. Putnika 38, 71123 Istočno Sarajevo (ponuda,
dopuna ponude i uzorci)

Komisija za javnu nabavku izvršila je javno otvaranje ponuda i evaluaciju istih, o čemu je
sastavljen Zapisnik o zaprimanju ponuda, broj: JN1-03-16-7-18-11/21, od 24.9.2021., Zapisnik
o otvaranju ponuda, broj: JN1-03-16-7-18-12/21, od 24.9.2021. i Zapisnik o pregledu i ocjeni
ponuda, broj: JN1-03-16-7-18-17/21, od 3.12.2021.
Zadnjim navedenim zapisnikom Komisija za nabavku Ugovornog organa konstatovala je
saglasnu ispravku računskih grešaka kod oba ponuđača, navela marku i tip ponuđenih tonera
kao i rezultate provjere ekvivalentnosti ponuđenih ekvivalentnih tonera kod oba ponuđača
(Printking i Orink) usporedbom sa originalnim tonerima uređaja po dva kriterija: pakovanje i
vanjski izgled tonera (način opisan u tački 8. Tenderske dokumentacije). Istim zapisnikom
konstatovano je da su obje ponude neprihvatljive za Ugovorni organ i to:

1. Ponuda, broj: 0384/21 SK, od 23.9.2021 i Dopuna ponude, broj:  0384/21 SK od
23.9.2021.  s dostavljenim uzorcima ponuđača ALF-OM d.o.o. Banja Luka, Poslovna
jedinica Istočno Sarajevo je neprihvatljiva iz sljedećih razloga:
- pri naknadnoj dostavi uzoraka ponuđenih tonera, za uređaj Xerox WC5225 (stavka
61. u tehničkoj specifikaciji) nije dostavljen ponuđeni ekvivalentni toner marke Orink
006R01683 u plavoj kutiji Orink LX5225/5230 kako je prikazan u Ponudi, tj. na
slikama ponuđenih tonera, nego je dostavljen toner u kartonskom pakovanju s
nalijepljenim oznakama proizvođača Orink i oznakom tipa tonera OR-X5225 sa
pogrešnim navodom stavke 30. iz tehničke specifikacije umjesto 61. (dokaz: slike
dostavljenog uzorka u prilogu Zapisnika o pregledu i ocjeni ponuda pod 1.).
- ponuđeni ekvivaletni toneri ORINK –H2612A UNI, ORINK –K1140, ORINK-K3130
i ORINK-X5225 ne zadovoljavaju ekvivalentnost/jednakovrijednost s originalnim
tonerima uređaja (detaljnije u tabeli Zapisnika o pregledu i ocjeni ponuda), jer se
razlikuju u načinu pakovanja tonera i sadržini kartonskog pakovanja, načinu
označavanja proizvođača i tipa tonera na tijelu tonera i izgledu/obliku određenih
dijelova tijela tonera i čipova, usljed čega postoji mogućnost da toner može biti
isporučen oštećen, da tinta može stvarati probleme u štampanju i da uređaj neće moći
raditi ispravno zbog razlika na tijelu/plastici i čipu ekvivalentnog tonera u odnosu na
originalni toner uređaja (dokaz: slike usporedbe ekvivalentnosti uzoraka tonera Orink
sa oginalnim tonerima uređaja u prilogu Zapisnika o pregledu i ocjeni ponuda pod 2.,
3., 4. i 5.).
Takođe je na slikama i dostavljenim uzorcima uočeno da je jedan broj ponuđenih tonera
Orink pakovan u plavu kutiju sa deklaracijom (proizvođač: Orink Infotech Int Co., Ltd,
Room 307, No.275-8 East Guoding Road, Shanghai, uvoznik: Digiteh d.o.o., Veljka
Mlađenovića bb, 78 000 Banja Luka) dok su preostali pakovani u kartonsku kutiju s
nalijepljenim oznakama proizvođača i tipa tonera s deklaracijom (proizvođač: Orink
Infotech Int Co., Ltd, Room 307, No.275-8 East Guoding Road, Shanghai, uvoznik:
Alf-om d.o.o., Mladena Stojanovića 43-45, Banja Luka). Shodno tome Komisija za
nabavku Ugovornog organa zaključuje da nalijepljene oznake proizvođača i tipa
ekvivalentnog tonera Orink otvaraju mogućnosti širokih zloupotreba i nisu nikakva
sigurnost Ugovornom organu u slučaju bilo kakvih šteta i preuzimanja odgovornosti
njihovog proizvođača.

2. Ponuda ponuđača R&S d.o.o. Sarajevo, broj: 26482/21, od 23.9.2021. s dostavljenim
uzorcima, neprihvatljiva je iz razloga što ponuđač R&S d.o.o. Sarajevo nije za
naknadne uzorke dostavio ponuđene ekvivalentne tonere marke Printking za uređaj

Kyocera Ecosys M3550idn i uređaj Xerox WC5225, koje je naveo u Ponudi, Aneksu
2. Obrascu za cijenu ponude i slikama ponuđenih tonera –stavke 30. i 68., nego je
dostavio potpuno drugačije tonere od onih koje je ponudio i to: jedan toner s navodom
na kutiji „ANP (nejasan natpis)“ bez deklaracije o proizvodu i drugi toner bez navoda
proizvođača i bez deklaracije o proizvodu (dokaz: slika dostavljenih uzoraka u prilogu
Zapisnika o pregledu i ocjeni ponuda pod 6.), tako da Komisija za nabavku Ugovornog
organa nije mogla provjeriti ekvivalentnost ponuđenih ekvivalentnih tonera Printking
na način opisan u tačci 8. Tenderske dokumentacije.

Također je konstatovano da Komisija nije provodila fazu vrednovanja i rangiranja prihvatljivih
ponuda shodno utvrđenom kriteriju  „najniža cijena“, kao ni predviđenu E-aukciju, jer ponude
oba ponuđača nisu prihvatljive za Ugovorni organ. Stoga je Komisija za nabavke Kolegiju
Sekretarijata Parlamentarne skupštine BiH predložila da se postupak nabavke tonera za potrebe
Parlamentarne skupštine BiH okonča donošenjem Odluke o poništenju postupka nabavke, iz
razloga člana 69. stav (2) tačka d) Zakona o javnim nabavakama, jer nijedna primljena ponuda
nije prihvatljiva za Ugovorni organ. Kolegij Sekretarijata Parlamentarne skupštine Bosne i
Hercegovine prihvatio je prijedlog Komisije za nabavke o poništenju postupka nabavke, te odlučio
kao u dispozitivu ove odluke.
Pravna pouka:
Protiv ove odluke  može se izjaviti žalba  u pisanoj formi  Parlamentarnoj skupštini BiH – Kolegiju
Sekretarijata u minimalno tri originalna primjerka u roku od deset dana od dana prijema ove odluke
direktno ili preporučenom poštanskom pošiljkom.

Dostavljeno:
- R&S d.o.o. Sarajevo, ul. Igmanska bb, 71 320 Vogošća
- ALF-OM d.o.o. Banja Luka, Poslovna jedinica Istočno Sarajevo, ul. V.R.Putnika

38, 71123 Istočno Sarajevo
- Sektoru za finansije
- a/a

KOLEGIJ SEKRETARIJATA:

Mirza Imamović________________

Gordana Živković ________________

Marin Vukoja __________________


